
Kāp gerā 

 

Kāp gerā, ka laukė atšėla. 

Sojodėna vėskon aplinkou. 

Apėntās žuolelė sokėla, 

Po šaltė mes ėšgėniem slinki. 

 

Ė cīrolē nebier sostīrė, 

Kap blūzdamis nebėng gėiduotė. 

Kāp gerā, ka traktuorēs vīrā 

Ėšmuovė i laukus vaguotė. 

 

Ožkėrbėna muotrėškas kaima, 

Rasuodna jog rēk pasisietė!.. 

Kāp gerā – saulelė – viel laima, 

Ka truobuo jau nebrēk siedietė. 

 

Kāp gerā, ka medē ėšspruoga, 

Ka šėloma šalti nubaidė. 

Atkota ė vākā – jog pruoga – 

Viel kontėnis putbala laida. 

 

Ėšbovės pri pečiaus par žėima, 

Sostėpės – nuors kėik pajodiesi. 

Pavasaris – ėšlīsk i kėima, 

Atkotės darboutėis pradiesi. 
 


